
22.038  граѓани

 11.204  жени

11.104  мажи

 5.412 домаќинства

Н и з  ж е н с к и  л е ќ и

Бриф 8 О б р а з о в а н и е  и  К у л т у р а

О п ш т и н а  Л и п к о в о
Во општина Липково континуирано се
инвестира во областа на образованието и
културата со цел да се подобрат условите
на овие институции но според
досегашните анализи родовата
перспектива не е целосно интегрирана.

Во областа на образованието, општината
има предвидено спроведување на
основните активности, кои вклучуваат
реконструкција на образовните објекти,
платите на наставниците и нивните
придонеси.   Исто така, во политиките за
распределба на буџетот од оваа област,
општината има изготвено посебен
буџетски план за распределба на
стипендии за студенти.

Годишната програма на општина
Липково во областа на културата е
подготвена врз основа на потребите и
барањата на граѓаните од овој регион.
Со клучна цел поголем број граѓани кои
имаат афинитети и претходно искуство
во областа на културата, зголемување на
транспарентноста и овозможување
учество на граѓаните без разлика на
нивниот пол, општината секоја година
организира консултативна средба со
претставници на граѓанските
здруженија кои до претставниците на
општината, ги проследуваат нивните
барања и оние на институцијата што ја
претставуваат.

Буџет за образование за 2022 год
Плати на наставници/чки

Основна плата  131.178.349 МКД и придонеси
за социјално осигурување 51.138.273 МКД

Доделување стипендии 250.000 МКД
Буџет за култура за 2022 год

 За културни манифестации и креативност  
860.000 МКД 

 За културни манифестации и креативност
(капитални трошоци – градежни објекти )  

13.586.669 МКД
Од кои 360.000 МКД беа доделени на

граѓански организации  за реализација на
културни манифестации.

Општина Липково брои  седум основни
училишта. Кога станува збор за
вработените во училиштата, постои родов
баланс и може да се забележи дека
професијата наставник не ги следи
родовите стереотипи, па така со мала
разлика повеќето наставници припаѓаат на
машкиот пол. 

Наставници
54.9%

Наставнички
45.1%

К о р и с т е н а  Р О Б  а л а т к а :
А н а л и з а  н а  к о р и с н и ц и

Важно е да се истакне дека момчињата и
девојчињата од општина Липково се
подеднакво вклучени во основното
образование, со мала предност за
уленичките. Сепак ситуацијата е
поразлична кога станува збор за
донесувачите на одлуки во училиштата,
каде е забележан огромен дисбаланс и
родова нееднаквост. Имено, од вкупно 7
училишта и ниту едно не е водено од
директорка, односно жена. Сите училишта
се предводени од мажи. Родовите улоги и
родовите стереотипи сепак се сеприсутни,
а со тоа утврдена е и родова нееднаквост.

Директори Директорки

Преку полуструктурираните интервјуа со
директорите на основните училишта во врска
со годишниот буџет, истите изјавија дека
Општината нема издвоено конкретен буџет за
родови потреби и дека немаат пристап до
изработката на годишниот буџет за
образованието. Во училиштата што ги водат во
текот на 2022 година, освен организацијата за
празникот 8 март во знак на почит кон
просветните работнички, нема организирано
ниту еден друг проект за зајакнување на
родовата еднаквост во општина Липково.
Интервјуираните директори истакнаа дека во
нивните институции има потреба од обуки,
работилници од областа на родовата еднаквост
и со работниот кадар и со учениците од овие
училишта за да се подигне свеста за родовата
еднаквост.

Општина Липково во 2022 година, со цел да ги
поддржи студентите во нивниот академски
развој предвидела: 5 стипендии за талентирани
ученици, 5 стипендии за студенти кои студираат
во дефицитарни области, 7 стипендии за
студенти со економски проблеми и  3 стипендии
за студенти без родители. 
Предвидената висината на трошоците за
стипендија за еден студент изнесува 12.000 МКД
за 9 месеци студирање, што изнесува 1.333 МКД
месечно. 
Вкупно 15 студенти од општина Липково успеале
да добијат студентски стипендии во 2022 година,  
од кои 12 студентки и 3 студенти. 
Ова покажува дека  девојчињата уште од
најраните години покажуваат подобри успеси во
образовниот процес, но подоцна при
вклучување на пазарот на труд, врз основа на
родови стереотипи и родови улоги, момчињата
се тие кои што се поставуваат на позиции на
донесувачи на одлуки.



Н и з  ж е н с к и  л е ќ и

К о р и с т е н а  Р О Б  а л а т к а :
А н а л и з а  н а  к о р и с н и ц и

Уметничко Културно Друштво  „Jeta e
re“  од село Слупчане
Општински хор „,Зејадин Исмаили“,
од село Липково
Поттикнување и афирмирање на
творештвото на уметници – млади
уметници во сите други сфери на
културниот, уметничкиот,
литературниот живот, како и за други
непредвидливи потреби поврзани со
развојот на културата.

Во 2022 година општина Липково
издвоила по 120.000 МКД средства за
следниве културни друштва/уметници:

 За распределбата на буџетот од областа на
културата посветена на значајни
манифестации, важно е да се нагласи дека
корисниците на овие средства припаѓаат на
двата пола односно организациите
финансирани од општина Липково во својот
состав имаат и мажи и жени, сепак најголема
корист од доделените средства имаат мажите
кои раководат со културните здруженија. 

Во однос на реализацијата на проектите кои
досега ги реализираат, во оваа општина може
да процениме дека се родово неутрални,
односно нема конкретни, посебни мерки кои
ја поттикнуваат родовата рамноправност во
областа на културата. Критериумите на
јавниот повик за поддршка на културните
здруженија не содржат елементи на родова
компонента.

 Годишната програма за култура на општина
Липково секогаш ја подготвуваат само мажи
што значи дека пристапот е родово
несензитивен и тргнувајќи од овој факт
овластените лица за култура во општина
Липково утврдија дека во овој правец има
уште многу да се работи додека не се постигне
сеопфатна годишна програма и родово
одговорно буџетирање. 
Ваботените во општина Липково кои работат
на зајакнување на родовата еднаквост
нагласија дека  граѓаните се обраќаат со
различни барања за нивните потреби, но
вреди да се напомене дека жените се помалку
поднесуваат барања за задоволување на
нивните специфични потреби.

За изградбата на 
Културниот дом во село

Матејче одвоени се 
13.586.669 МКД 

од буџетот на општина
Липково.

Во село Матејче живеат вкупно 2.961
жители од кои 1 495 мажи и 1 466 жени.
Сепак, се уште не постои родова анализа
на корисниците на услугите кои ќе бидат
понудени во рамки на културниот дом.



З А К Л У Ч О Ц И  

 Како резултат на остварената соработка помеѓу
општината, проектните партнери и подгрантисти
на 28.12.2022 година, општина Липково на
седница на Советот на општината донесе одлука
за одобрување на годишната Програма за
еднакви можности во општина Липково за 2023
година, преку која се одлучува да се издвои дел
од општинскиот буџет за родови потреби.  Врз
основа на родовите иницијативи и потребите на
граѓаните, Општина Липковo во подготвување на
годишната програма и буџетското планирање за
наредната, 2023 година, за прв пат општина
Липково предвиде да издвои посебен буџет кој
ќе опфати вредност до 78.000 ден.
Ова е важен чекор кој се очекува да донесе
промени во начинот на кој се концептира и
реализира родовите потреби.
 Во општина Липково при реализацијата на
проектот од теоретски и емпириски аспект беше
забележана подготвеноста на институциите и
овластените лица да направат повеќе за родовата
еднаквост во областа на образованието и
културата.

Еднаквоста - беше третирана како важно
прашање во институциите кои беа дел од
нашиот мониторинг програма;
Интервенција – одговорните чинители беа
заинтересирани да интервенираат во случаи
на нееднаквост;
Соработка – почнувајќи од општината како
најголема институција во овој регион,
училиштата и другите помали институции
беа отворени за соработка со ГОи;
Информации – отворени и подготвени да
дадат информации;
 Интерес – заинтересирани за вклучување на
родово одговорно буџетирање.

 Вработeните во општината покажаа
подготвеност да работат на зајакнување на
родовата еднаквост односно:

 Врз основа на анализираните документи,
теренските истражувања и анализите на
годишниот буџет на општина Ликова,
можеме да дојдеме до заклучок дека во
оваа општина има уште да се работи за да се
зајакне родовата еднаквост и да се вклучи
принципот на родово одговорно
буџетирање. Во распределбата на
раководните позиции во образовните и
културните институции и здруженија,
постои голема родова нееднаквост и
несензитивност. Позициите на моќ се уште
припаѓаат само на мажите.
Во однос на бројот на вработени во
основните училишта од оваа општина,
можеме да констатираме дека постои
родов баланс во бројот на вработените, а
што се однесува во општата глетка на
родовата застапеност во областа на
културата забележана е родова
неутралност.  Во културните активности
имаме учество и на мажите и на жените, но
нема систематизација на податоците за да
се види точно колку од проектите што ги
финансира општината имаат корисници
жени а колку мажи. Образованието и
културата се два важни сегменти на кои се
гради и развива општеството. Низ овие два
сегмента минува целиот процес на
социјализација на човекот, затоа треба да
им се даде посебно значење и да се третира
со професионалност. Подобрувањето на
условите во образованието и културата и
вклучувањето на родовата перспектива е
главната цел на овој проект.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

Поставување на жени на позиции на
донесувачи на одлуки; 
Редовно собирање на родово разделени
податоци за корисниците на програмите;
Активно вклучување на жените во
планирањето и креирањето на годишните
програми и буџет на општина Липково и
целосно искористување на буџетските
средства намененти за Програмата за
еднакви можности на мажите и жените за
2023 година;
Покревање на свеста за важноста од
вклучување на жените во работната сила;
Спроведување на програми за
дообразување, преквалификации и обука
на жените и мажите;
Да се обезбеди поддршка за социјално
ранливите девојките и жените кои немаат
соодветни можности;
Да се организираат обуки за запознавање со
концептот на родовата еднаквост за
општинската администрација, членовите на
Советот како и за наставниците и
учениците во училиштата.

Како организација која ги промовира
човековите права и работи на зајакнување на
родовата еднаквост во сите области во
општеството ги предлагаме следниве
активности:

1.

2.

3.

4.

5.

6.

7.

0 МКД

624.000 МКД
прва година

0 МКД

 57.000 МКД

60.000 МКД

100.000 МКД

84.000 МКД

Овој бриф е дел од публикацијата „Родово
одговорни образовни и културни институции во
општина Липково“ која е подготвена од Мрежа
на жени во наука во рамките на програмата за
подгрантирање на проектот “Низ женски леќи:
покревање на политики и буџетски иницијативи,
следење на спроведувањето на локалните
акциски планови за родова еднаквост”.


